
 

 
CÙRSA-TRÈANAIDH NEACH-CRUTHACHAIDH SUSBAINT COIMHEARSNACHD 

Ar Lèirsinn 

Ginealach ùr de luchd-cruthachaidh nam meadhanan Gàidhlig anns na h-Eileanan an Iar 

Tha sinn air leth toilichte an co-obrachadh inntinneach agus ùr-ghnàthach ainmeachadh eadar MG 

ALBA agus buidhnean coimhearsnachd anns na h-Eileanan an Iar. Ann an oidhirp gus tàlant ionadail a 

leasachadh agus guthan luchd-cruthachaidh susbaint mheadhanan Gàidhlig àrdachadh, tha sinn 

moiteil an Com-pàirteachas Susbaint Coimhearsnachd (CCP) a chur an gnìomh. Tha an co-iomairt ùr-

ghnàthach seo ag amas an cothrom air leth a thoirt do bhuidheann de cheathrar Luchd-cruthachaidh 

Susbaint Coimhearsnachd pàirt a ghabhail sa Phrògram Trèanaidh cliùiteach againn. Tron Chom-

pàirteachas Susbaint Coimhearsnachd, tha sinn dealasach a thaobh taic a thoirt do thàlant ùr a tha a’ 

tighinn suas ann an coimhearsnachdan nan Eilean Siar, a’ toirt cothrom dhaibh susbaint mheadhanan 

a chruthachadh agus a thaisbeanadh a tha iomchaidh dha na coimhearsnachdan is na buidhnean aca. 

Bheir an iomairt seo cuideachd eòlas ionnsachaidh luachmhor do chom-pàirtichean taobh a-staigh co-

theacsa gnìomhachas nam meadhanan, a’ toirt cumhachd dhaibh a bhith ag obair còmhla air 

pròiseactan meadhanan eadar-dhealaichte. Stèidhichte aig aon de na ceithir buidhnean aoigheachd 

againn ann an Leòdhas no Uibhist, bidh ar Luchd-cruthachaidh Susbaint Coimhearsnachd air am 

bogadh anns na coimhearsnachdan ionadail agus na buidhnean com-pàirteach acasan, a’ faighinn 

buannachd bho eòlas agus stiùireadh sgioba MG ALBA mar phàirt de bhuidheann cruinneachaidh 

beothail aig an aon àm. Còmhla, bheir sinn cumadh air na meadhanan Gàidhlig san àm ri teachd agus 

comharraichidh sinn beairteas choimhearsnachdan nan Eilean Siar tro chumhachd seanchas agus 

cruthachalachd. 

Thèid cùmhnantan 24-mìos a thabhann do na daoine tàlantach sin agus bidh pàirt chudromach aca 

nar Prògram Trèanaidh. Mar “Luchd-cruthachaidh Susbaint Coimhearsnachd” (LCSNan), bidh iad air 

iasad do aon de cheithir buidhnean coimhearsnachd, a’ toirt 80% den ùine aca dha na buidhnean aca 

fhèin. Leigidh an structar sònraichte cothrom bogaidh dhan luchd-trèanaidh sna coimhersnachdan aca, 

a’ faighinn eòlas agus a’ cruthachadh susbaint mheadhanan a tha freagarrach dhan luchd-èisteachd 

ionadail. Gus dèanamh cinnteach gu bheil taic susbainteach aig an luchd-cruthachaidh agus riaghladh 

èifeachdach air a’ Chom-pàirteachas Susbaint Coimhearsnachd, bidh MG ALBA cuideachd a’ fastadh 

Co-òrdanaiche Coimhearsnachd pàirt-ùine sònraichte. Bidh an co-òrdanaiche seo ag obair gu dlùth 

leis an Luchd-cruthachaidh Susbaint Coimhearsnachd, a’ toirt seachad stiùireadh, cuideachadh, agus 

a’ cumail sùil air lìbhrigeadh na h-iomairt seo. 

Mu dheidhinn ar Buidhnean Aoigheachd & Cothroman a’ Phròiseict 

Urras Oighreachd Ghabhsainn 

 

Bidh Urras Oighreachd Ghabhsainn (UOG) ag obair gu dlùth le buidhnean coimhearsnachd taobh a-

staigh na h-oighreachd gus gnìomhachd na coimhearsnachd a chlàradh, sgeulachdan mu dhualchas is 

cultar a chruinneachadh, òrain is ceòl traidiseanta a chlàradh, susbaint nam meadhanan sòisealta a 

chruthachadh airson a h-uile buidheann coimhearsnachd co-cheangailte riutha gus an cuid obrach 

fhoillseachadh agus tasglann gnìomh de shusbaint a chruthachadh. 

 

Bhiodh an neach-cruthachaidh susbaint coimhearsnachd cuideachd na phàirt de bhuidheann leis na 

buidhnean aoigheachd eile gus plana a chuir air dòigh airson pròiseact co-obrachail nas motha. 

 

Urras an Taighe Mhòir/ Loch Ròg an Ear  

Stèidhichte ann an sgìre Loch Ròdhaig an Ear agus an Iar, bhiodh cothroman aig a’ phreantasachd 

seo taobh a-staigh phròiseactan air an stiùireadh leis a’ choimhearsnachd agus le cliù nàiseanta a tha 

an-dràsta aig ìre dealbhaidh inntinneach agus a’ toirt a-steach planaichean a bheir deagh thaic don 



 

 
sgìre, a’ toirt cothrom do luchd-tadhail agus muinntir an àite a dhol an sàs ann an cultar eileanach 

san àm a dh’fhalbh agus an-diugh agus an sealladh-tìre mun cuairt. 

 

Tha na pròiseactan ainmichte gu h-ìosal am measg iomadh pròiseact saor-thoileach ionadail agus 

tachartasan a tha air leth freagarrach airson susbaint nam meadhanan Gàidhlig a chruthachadh. 

 

Tha Urras an Taighe Mhòir ag obair air ath-leasachadh a dhèanamh air an t-seann stèisean-cladaich 

gu na h-Eileanan Flannach ‘An Taigh Mòr’. Am measg nam planaichean, ann am com-pàirteachas le 

Comann Eachdraidh Loch Ròg an Ear, thèid àiteachan taisbeanaidh a chruthachadh anns na h-

Eileanan Flannach, dualchas nan taighean-solais agus tasglannan eachdraidheil ionadail. Bheireadh 

am pròiseact deagh chothroman don tagraiche a bhith ag obair le daoine sa ghnìomhachas, a’ cur ris 

a’ phròiseact tasglann coimhearsnachd agus a’ clàradh ath-leasachadh an togalaich eachdraidheil 

seo. 

 

Cheannaich Urras Oighreachd Chàrlabhaigh (UOC) Ionad Luchd-tadhail Dùn Chàrlabhaigh ann an 

2022 agus tha iad ag obair air planaichean airson an goireas ùrachadh gus seirbheisean ùra a thoirt 

do luchd-tadhail. ’S e dùn uabhasach glèidhte a th’ ann an Dùn Chàrlabhaigh agus ’s e aon de na 

prìomh àiteachan turasachd sna h-Eileanan an Iar. Tha UOC gu mòr airson fiosrachadh agus 

sgeulachdan ionadail a chruinneachadh airson an cleachdadh ann a bhith a’ mìneachadh  na làraich. 

Chan e an t-arc-eòlas a-mhàin a tha iad airson a thuigsinn ach cuideachd, sgrùdadh a dhèanamh air 

cudromachd an Dùin don choimhearsnachd ionadail thar nam bliadhnaichean agus sgeulachd na 

coimhearsnachd san fharsaingeachd. 

 

ThaClachan Chalanais mar aon de na clachan-chuimhneachain as iongantaiche ann an Alba. Tha iad 

a’ nochdadh aig ìre àrd a thaobh luachan dualchais  air sgàth an arc-eòlais, cho tarraingeach ’s a tha 

iad agus a’ bhuaidh lèirsinneach aca, gun teagamh. 

 

Tha planaichean mionaideach den ghoireas ùr inntinneach seo ann an Calanais (£6.5) fhathast a’ dol 

air adhart, le ùmhlachd do chead planaidh. Tha dùil ann gun tòisich obair air an làrach ùr tràth ann 

an 2024 agus gu fosgail e ann an 2025. 

 

Taigh Chearsabhagh 

Tha Taigh-tasgaidh agus Ionad Ealain Taigh Chearsabhagh a’ taisbeanadh dualchas, ealain 
lèirsinneach agus cànan is cultar na Gàidhlig ann an Uibhist a Tuath. San taigh-tasgaidh agus na 
gailearaidhean againn, tha sinn a’ tabhann prògram brosnachail is beothail de thachartasan cultarail 
fad na bliadhna don choimhearsnachd ionadail againn agus don luchd-tadhail air an eilean. 
 
Tha eag-eòlas agus cultar na h-eileanan Uibhist a’ toirt seachad an co-theacsa far am bi sinn a’ 
tabhann prògram cruthachail air leth sònraichte le mothachadh air àite sònraichte. 
 
Tha UistFilm, goireas meadhanan didseatach Taigh Chearsabhagh, air a h-uile càil a thoirt gu buil bho 
phrògraman aithriseach gu sanasan ciùil a chaidh a choimiseanadh le Taigh-tasgaidh Bhioctoria & 
Ailbeart, BBC ALBA, Àrainneachd Eachdraidheil na h-Alba, Oilthigh Northumbria, Caidreachas 
Eileanan na h-Alba, UHI, Comhairle nan Eilean Siar agus tòrr a bharrachd. 
 

Ceòlas 

’S e carthannas a th’ ann an Ceòlas, a tha stèidhichte ann an togalach ùr Cnoc Soilleir ann an Uibhist 

a Deas, a tha ag amas air cànan, ceòl traidiseanta, cultar agus dualchas na Gàidhlig a 

chomharrachadh, adhartachadh agus a bhrosnachadh thar coimhearsnachdan ionadail, nàiseanta is 

eadar-nàiseanta. Mar phàirt den phlana ùr-ghnàthachaidh didseataich againn, bidh an dreuchd seo 

a’ gabhail a-steach: 



 

 
• A' cumail taic ri sgaoileadh stèisean rèidio coimhearsnachd Gàidhlig eadar-nàiseanta ùr – Radio 

Cheòlais. Bidh seo a’ gabhail a-steach trèanadh ann am bathar-bog leithid Myriad Anywhere, a 

bharrachd air trèanadh ann an taisbeanadh, deasachadh agus clàradh ghuthan. Bidh an dreuchd a’ 

gabhail a-steach a bhith a’ toirt taic do luchd-cruinneachaidh susbaint coimhearsnachd, a bharrachd 

air a bhith a’ cuideachadh le bhith a’ cur sgeideil air dòigh airson an stèisein, a’ cruthachadh sanasan 

agus a’ brosnachadh na seirbheis thar nam meadhanan sòisealta. 

• A’ cruinneachadh agus a’ tasgadh òrain, sgeulachdan agus beul-aithris às an sgìre gu cruth 

didseatach airson an cleachdadh mar phàirt den t-seirbheis rèidio againn a bharrachd, air ar tasglann 

fosgailte. 

• A’ toirt taic don t-seirbheis sruthaidh ùr aig Ceòlas. Bidh seo a’ gabhail a-steach a bhith a’ 

cuideachadh le sruthadh beò bho na cèilidhean agus na cuirmean againn tro ar seanailean YouTube 

agus meadhanan sòisealta. 

• A' leasachadh eòlas air fuaim beò agus solais. 

• Co-obrachadh le buidhnean eile a tha an sàs sa phròiseact seo. 

• A’ toirt taic don t-susbaint didseatach a tha a dhìth airson duilleagan meadhanan sòisealta agus 

làrach-lìn Cheòlais. 

 

Daoine 

Tha sinn a’ coimhead airson tagraidhean leis na leanas: 

• Tha eòlas sgrion ion-mhiannaichte ach chan eil e riatanach 

• Comas a bhith ag obair mar neach-teagaisg/neach-comhairle agus eòlas air an dòigh as fheàrr air 

taic a thoirt do luchd-cruthachaidh susbaint 

• Comas air cinn-latha a phlanadh agus a stiùireadh 

• Sàr sgilean dhaoine agus sgilean eadar-phearsanta 

• Dealas airson a bhith ag obair taobh a-staigh coimhearsnachdan ionadail agus na daoine a tha sa 

choimhearsnachd 

• Cluicheadair sgioba làidir 

• Brosnachail agus fèin-tòiseachaidh 

• Deònach a bhith dealasach a thaobh ionnsachadh san obair, le taic bho leasachadh proifeiseanta 

agus teisteanasan bhon taobh a-muigh 

 

An Dreuchd 

Bidh an Co-òrdanaiche Coimhearsnachd ag aithris don Mhanaidsear Obrachaidh (Goireasan) MG ALBA 

a bhios os cionn a’ Phrògram Trèanaidh agus cùisean eile co-cheangailte ri cosnadh. Am measg nam 

prìomh eileamaidean den dreuchd tha: 

• Ag obair gu dlùth le Luchd-cruthachaidh Susbaint Coimhearsnachd 

• A’ toirt stiùireadh, cuideachadh agus taic do na Luchd-cruthachaidh mar a bhios iomchaidh 

• A' cumail sùil air lìbhrigeadh na h-iomairt seo ann an deagh àm agus a rèir a’ bhuidseit 



 

 
• A' sireadh chothroman trèanaidh is leasachaidh 

• A’ cumail suas nan dàimhean eadar na buidhnean coimhearsnachd agus MG ALBA 

Luachan MG ALBA 

’S iad na luachan againn na prìomh phrionnsabalan a bhios a’ stiùireadh ar n-obair. Tha iad a’ 
sònrachadh nam prìomhachasan againn agus tha iad mar bhun-stèidh anns gach rud a nì sinn.  
 
Cruthachalachd  

• Tha sinn a’ comasachadh cruthachadh sàr-shusbaint Ghàidhlig  

  
Luchd-amhairc  

• Tha sinn air ar fiosrachadh agus air ar brosnachadh le ar luchd-amhairc   

  
Àrd-amas  

• Tha sinn ag amas air agus a’ lìbhrigeadh sàr-mhathas  

  
Co-bhanntachd  

• Tha sinn a’ coileanadh tro cho-obrachadh   

  
Spèis  

• Tha sinn ag èisteachd; tha sinn a’ brosnachadh; tha sinn cothromach 



 

 

FIOSRACHADH TAGRAIDH  

Prìomh Chinn-là  
  

Tagraidhean a’ fosgladh Diciadain 26 Iuchar 2023  
Deit dùnaidh  Diciadain 16 Lùnastal 2023, 12f 
Agallamhan   s/t 21 Lùnastal 2023   
  
  
Pròiseas Taghaidh  
  

Tha am pròiseas taghaidh air a chur a-mach ann am Poileasaidh Fastaidh MG ALBA.  
  
Pannal Taghaidh  
  

Manaidsear Obrachaidh (Goireasan) agus an Oifigear Dhàimhean Didseatach, le taic bhon 
Chomhairliche HR. 
  
Sgrùdadh Co-ionannachd Chothroman  
  

Tha sinn nar fastaichean co-ionannachd chothroman agus bithear a’ cumail sgrùdadh air dàta 
fastaidh.  Cuiribh crìoch air an fhoirm an cois seo, a tha a rèir reachdas GDPR.  
  
Tagraichean Ciorramach  
  

Cuirear fàilte air tagraidhean bho dhaoine ciorramach agus tha sinn a’ gabhail pàirt san Sgeama 
Agallamh Barantas Obrach airson tagraichean a tha air iad fhèin a mheasadh mar chiorramach agus a 
tha a’ coileanadh nan slatan-tomhais aig an ìre as ìsle airson dreuchd bhàn.    
  
Rèitearan  
  

Thèid fios a chur gu dà rèitire nuair a thèid gabhail ri tairgse obrach cumhach.  Cha tèid fios a chur gu 
rèitire gun ur cead.  
  
Dàimh le Ball Bùird / Oifigear / Strì eadar Chom-pàirtean   
  

Bu chòir dàimhean le buill bùird no luchd-obrach, no strì chom-pàirtean ann an da-rìribh na 
dh’fhaodadh a bhith air fhaicinn mar strì chom-pàirtean a chur am follais san tagradh.   
  

  
GDPR   
  
Thèid dàta pearsanta taobh a-staigh ur tagradh a phròiseasadh, a chumail agus a chur ann an 
tasglann/cur às dheth a rèir Sanas Prìobhaideachd MG ALBA.  
  
 
 

  

https://mgalba.com/wp-content/uploads/2020/12/recruitment-salary-structures-policy-1218.pdf
https://mgalba.com/homepage/privacy-cookies/?lang=en


 

 

GEÀRR-IOMRADH AIR TEIRMEAN IS CUMHAICHEAN NA H-OBRACH  
  
Tuarastal Ìre C £30,000 gach bliadhna pro-rata (7.5 prìomh uairean san t-seachdain + 

uairean a bharrachd ma bhios feum air) 
  
Fòrladh bliadhnail 31 là + 6 saor-làithean poblach  
  
Peinnsean Sgeama Peinnsein Tabhartas Sònraichte, cuiridh MG ALBA 10% den tuarastal 

bliadhnail, a’ dol suas gu 15% ma chuireas an neach-obrach tabhartas de 5% 
ris  

  
Bàs ann an Seirbheis 4 x Tuarastal Bliadhnail  
  
Sochairean Eile Gus dòigh beatha fhallain a bhrosnachadh thathas a’ tairgse ballrachd 

gym.  Tha dòighean-obrach math teaghlaich agus sùbailte againn agus thathas 
a’ tairgse sgeama rothaireachd.  

  
Sgeama Pàigheadh Tinneis  
  
Seirbheis suas gu dà 
bhliadhna  

Làn-pàigheadh 1-mhìos agus leth-pàigheadh 1 mhìos, ann an aon 
bhliadhna   

An dèidh seirbheis 2 
bhliadhna  

Làn-pàigheadh 2-mhìos/leth-pàigheadh 2 mhìos, ann an aon bhliadhna   

An dèidh seirbheis 3 gu 4 
bliadhna  

Làn-pàigheadh 3-mìosan/leth-pàigheadh 3 mìosan, ann an aon bhliadhna   

An dèidh seirbheis 5 bliadhna  Làn-pàigheadh 4-mìosan/leth-pàigheadh 4 mìosan, ann an aon bhliadhna   

  
Ionnsachadh & Leasachadh   
  
Tha e riatanach gum bi plana Ionnsachaidh agus Leasachaidh aig gach neach-obrach a ni comasach 
dhaibh fàs nas èifeachdaich nan obair agus na h-amasan bliadhnail obrach aca a choileanadh. Thathas 
a’ brosnachadh teisteanasan proifeasanta.  
 

Gàidhlig  
  
Is i a’ Ghàidhlig cànan obrach MG ALBA. Feumaidh an dreuchd seo ìre làidir de chomas sa chànan. 
Thèid taic a thoirt do gach tagraiche a tha airson tuilleadh leasachaidh a dhèanamh air a’ cheangal aca 
ris a’ Ghàidhlig.  
 

Tuilleadh Fiosrachaidh  
  
Airson còmhradh neo-fhoirmeil mu pìos sam bith den obair, cuiribh fios gu hr@mgalba.com agus thèid 
àm freagarrach a chur air dòigh airson còmhradh.  
  
  
  
 
 
 

 

 
 

  

mailto:hr@mgalba.com


 

 

DEALBH-OBRACH 

Tiotal-obrach Co-òrdanaiche Susbaint Coimhearsnahd  Ìre  C 
Uaireannan 
Seachdainneach  

7.5 

Amas Cuideachadh le agus co-òrdanachadh an co-iomairt ùr MG ALBA (CCP) agus ga 
lìbhrigeadh gu soirbheachail. Ag amas air ginealach ùr de luchd-cruthachaidh 
mheadhanan Gàidhlig a leasachadh anns na h-Eileanan Siar. Is e amas a’ phròiseict 
cothrom a thoirt do bhuidheann taghte de cheathrar Luchd-cruthachaidh Susbaint 
Coimhearsnachd (CCP) a thighinn a-steach don Phrògram Trèanaidh Susbaint 
Didseatach cliùiteach againn. Tron Chom-pàirteachas Susbaint Coimhearsnachd, 
bheir sinn comas dhaibh susbaint mheadhanan a chruthachadh agus a thaisbeanadh 
a tha buntainneach an dà chuid dha na coimhearsnachdan agus na buidhnean aca. 

Cunntachail do Manaidsear Obrachaidh (Goireasan) MG ALBA agus a’ Bhuidheann Stiùiridh (ma 
bhios sin freagarrach) 

Le uallach airson 1. Bidh dreuchd a’ Cho-òrdanaiche Susbaint Coimhearsnachd airson 2 bhliadhna 
agus bidh uallach aca airson ceithir Luchd-cruthachaidh Susbaint Coimhearsnachd a 
tha stèidhichte taobh a-staigh nam buidhnean aoigheachd sna h-Eileanan Siar. 
2. A' stiùireadh a' phrògram inntrigidh agus a' toirt taic don Mhanaidsear Obrachaidh 
(Goireasan) ann a bhith a' cuideachadh a' phrògram trèanaidh dà bhliadhna. 
3. A' tomhas adhartas mu choinneamh amasan airson daoine fa leth agus sgioba a' 
phròiseict còmhla 

Dàimhean 
obrach 

• Manaidsear Obrachaidh (Goireasan) agus co-oibrichean MG ALBA eile 

• Luchd-obrach na buidhne aoigheachd, prìomh luchd-ùidh agus ceanglaichean 

eile 

• Dàimhean obrach leantainneach leis a’ chom-pàirteachas Susbaint 

Coimhearsnachd agus MG ALBA 

• Dàimhean obrach leantainneach le buidhnean bhon taobh a-muigh, far a bheil 

sin iomchaidh 

Prìomh 
Thoraidhean 

• Plana trèanaidh is leasachaidh airson Luchd-cruthachaidh Susbaint 

Coimhearsnachd, ann an co-obrachadh leis a’ Mhanaidsear Obrachaidh 

(Goireasan) 

• Riaghladh Coileanaidh airson Luchd-cruthachaidh Susbaint Coimhearsnachd, 

ann an com-pàirteacheas ri buidhnean aoigheachd 

• A' cuideachadh le gnìomhan agus tachartasan a’ Bhuidheann Stiùiridh 

Prìomh gnìomhan  • Dealbhaich agus lìbhrig prògram inntrigidh, cuir fàilte air luchd-cruthachaidh 

susbaint 

• Coinnich gach neach-cruthachaidh air loidhne (co-dhiù) gach mìos gus 

beachdachadh air adhartas; 

o Dèan cinnteach gu bheil adhartas/pàipearan ùraichte 

o Cuir taic ris a’ phrògram (me cuir a-steach eadar-theachdan tràth ma nochdas 

trioblaidean sam bith) 

• Dèan conaltradh le companaidhean riochdachaidh agus com-pàirtichean eile 

gus cothroman a lorg airson greisean gnìomhachais/cothroman trèanaidh 

• Dèan conaltradh le buidhnean coimhearsnachd 

• Dealasach mu phrògram trèanaidh 

• Dealas a thaobh cleachdadh na Gàidhlig san àite-obrach 

Riosg • Fo Mhodal Riaghladh Cunnairt MG ALBA, thathas a’ faicinn cunnart mar rud a 

tha a’ buntainn ris a h-uile duine.  

• Mar sin, tha uallach air gach neach-dreuchd beachdachadh air cunnart an-

còmhnaidh, a’ toirt a-steach uallach a bhith ag aithris/a’ beachdachadh air 

cunnartan, cunnartan a dh’fhaodadh nochdadh, maothachadh cunnairt 



 

 
agus/no cùisean don Co-òrdanaiche Coimhearsnachd aca no do bhuill nam 

buidhnean coimhearsnachd  

• Bidh na Clàran Riosg mìosail as ùire rim faicinn air SharePoint agus thathas a’ 

brosnachadh luchd-dreuchd iad sin a leughadh gu cunbhalach.  

• Bu chòir do gach neach-dreuchd a bhith deònach beachdachadh air cunnart aig 

measaidhean luchd-obrach agus/no amannan còmhraidh obrach  

Sgilean 
bunaiteach 

• Tha eòlas sgrion ion-mhiannaichte ach chan e sgil riatanach a th’ ann 

• Comas a bhith ag obair mar neach-teagaisg/neach-comhairle agus eòlas air an 

dòigh as fheàrr air taic a thoirt do luchd-cruthachaidh susbaint 

• Comas air cinn-latha a phlanadh agus a stiùireadh 

• Sàr sgilean agus sgilean eadar-phearsanta 

• Dòigh-obrach dheimhinneach a thaobh obair 

• Misneachd ann a bhith a' togail agus a' leasachadh dhàimhean le buidhnean 

coimhearsnachd air feadh nan Eilean Siar 

• Cumail ùine mhath 

• Fileantas labhairt sa Ghàidhlig (taic air a thoirt seachad sgilean sgrìobhaidh a 

leasachadh ma bhios feum air) 

• Ùidh follaiseach ann an obair roinn nam meadhanan 

• Ìre mhath de IT & litearrachd didseatach 

Fad na h-obrach  Teirm stèidhichte - 2 bhliadhna 
 


